
兵爭所在紛擾斯民無主不得已而提兵一起薄海歸心

此誠天命非人力也君其奉天順人遣使通好庶幾藉我

之盛強號令其部落尙得牧養於近塞以奉宗祀若計不

出此猶欲以殘兵出没爲邊民患則予大舉六師深入沙

漠君將悔之無及矣近北平守將以雲中所獲爾平章火

兒忽答右丞哈海等八人至京詢之皆君倚任之人是用

待以不死再令齎書詣前惟君其審圖之○安南使臣杜

舜欽以其王陳日烓卒來吿哀請命　上素服御西死之

握殿召舜欽入見親製祭文命翰林編修王廉往祭旣至

其嗣君陪臣出迎于郊議授受之禮往返數四不決廉厲

聲訶之乃奉御製文於龍亭迎入其殿別設日烓靈位于

殿前廉南面布宣之其君臣拜伏以聽成禮而還○元餘

孽四大王寇武州　桂與指揮鄭亨追至龍尾莊獲其王

大王脫忽的帖木兒送京○徐達大破王保保兵于定西

古城獲王公百餘人降衆八萬斬首二千級獲輜重駝馬

不可勝計王保保絕塞而遁是役也都督孫興祖力戰死

於五郎口右丞胡德濟失利大將軍執其部下千百户十

餘人皆斬之械德濟送京師　上念其舊勞特命宥之仍

遣使諭達曰胡德濟臨事畏縮將軍不以軍法從事乃械

送京師請朝廷治之將軍欲效衛靑不斬蘇建獨不開穰

--

直之待莊賈乎軍中有犯悉歸之朝廷則將軍之威玩而

號令不行矣胡右丞之失律正當就軍中戮之足以警策

所謂閫外之事將軍制之若送至朝廷朝廷必議其功過

又非閫外之比矣彼嘗有救信州之功守諸曁之勞故不

忍加誅懼將軍緣此緩其軍法是用遣使卽軍中諭意自

今務威克厥愛母事姑息孫興祖事閒　上甚悼之追封

燕山侯塑像祀于功臣廟

　〈劉基嘗言于上曰臨淮雖帝鄉然非建都之地王保保雖可販然未易輕敵也至是孫興祖胡德濟師失和王〉

　〈保保走沙漠不知所終鳳陽雖營爲中都而卒不居皆如基言〉

季文忠等師出野狐嶺降其守將至察罕腦兒擒其平者

祝眞次白海之子駱　　山元太尉蠻子平章沙不汀朵兒

只八剌等拒戰敗之進攻紅羅山楊思祖等一萬餘人請

降遂進次開平獲元平章上都罕等知元君于本月廿八

日以疾殂于應昌府文忠等進襲應昌克之獲元君之嫡

孫買的里八剌及后妃諸王幷寶玉金寶玉冊大圭玉鎮

圭玉斝玉斧元太子愛猷識聖達臘僅脱身遁追之不及

過中興擒元將江唐國公降其衆三萬七千又至苦脱孫

追太尉蠻子軍擒元平章伯答兒獲馬駝無算朔庭遂空

　〈是役也指揮孫虎戰死洛馬河事聞追封樂安郡伯〉

五月徐達遣鄧愈招諭土蕃自將取慶元○徐達等定西












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/85&oldid=1387250”


					分类：	未校对




				

			
			
		

		
			

		 此页面最后编辑于2018年3月21日 (星期三) 08:24。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







